
Endeleg kan innbyggjarane i 
Luster ta i bruk dunken med 
det grøne loket. I september og 
oktober har ATS på oppdrag 
frå SIMAS delt ut dunkar til 
hushaldningane i Luster, og 
dei første innsamlingsrutene er 
allereie køyrt.

I denne dunken kan du 
samla alle typar emballasje av 
glas og metall, og dunken vil 
frå starten av bli tømt kvar 8. 
veke. Tømmefrekvens vil verta 
vurdert etter kvart som ein får 
meir erfaring med ordninga. 
Dersom du ikkje har fått 
dunken levert, eller har andre 
spørsmål, kan du ta kontakt 
med SIMAS på telefonnummer 
57 65 70 70.

For ATS har dette vore eit 
flott oppdrag, der fleire av 
medarbeidarane har teke del på 
ulikt vis: Mottak, montering, 
transport osv. ATS har delt 
ut ca. 1800 dunkar i Luster. 
Sogneprodukter har delt ut 
dunkane i Lærdal. 

Oppsummeringa konkluderer 
med at oppdraget er godt 
gjennomført, og ein diskuterer 
allereie oppdrag vidare 
framover i andre av SIMAS-
kommunane. 

Christoffer og Turid delar ut dunkar på Sørsida.
Luster er ein vidstrekt kommune. Utkøyringa av dunkane har kravd mykje innsats                 og mange kilometer er køyrt på dette oppdraget. Her er 
Christoffer og Turid i arbeid med utdeling av dunkar på Sørsida. 

Den raude boksen.
Har du ikkje allereie gjort det kan du ta kontakt med 
Simas og få utlevert den raude boksen. Der kan du 
levera batteri, spray-boksar, lyspærer og liknande avfall. 

Det grøne loket.
Lurer du på kva du kan levera i denne dunken kan du 
sjekka klistremerket under det grøne loket. Der får du 
vita kva som skal i denne dunken, og kva som skal i 
andre fraksjonar. Dersom du ønskjer å vita meir om 
sortering sjå heimesida til SIMAS, der du finn mykje 
meir info.

Tommy delar ut dunkar i Fortun.
ATS har fleire store bilar, som passar godt til slike 
transport-oppdrag.

Oppsummering og vidare plan.
SIMAS, ATS og Sogneprodukter samla til oppsummeringsmøte i Festingdalen 29. oktober. Fv. Victoria Charlotte 
Strauman, Aud Jane Beheim, Geir Øygard og Kenneth Teigen frå SIMAS, Morten Røyrvik frå Sogneprodukter, Odd 
Atle Stegegjerdet og Paul Fransen frå ATS.

3 karar løyser sveitten.
Medarbeidarane ved ATS har gjort ein god jobb i dette 
prosjektet. Her er fv. Jan Rune, Arne og Paul i ferd med 
å dela ut dunkar i Sandviki i Gaupne sentrum.  
� Foto: Wenche Schanke Eikum.

